
PEMBIAKAN BAHAN TANAMAN NANAS BABAGON (Ananas comosus kv 

Babagon) MENGGUNAKAN KAEDAH KERATAN BATANG. 

ABSTRAK 

Batang nanas adalah salah satu daripada sumber bahan tanaman nanas untuk ladang 
nanas komersial. Kekurangan bekalan bahan tanaman nanas, menjadi halangan 
terhadap pembangunan industri nanas Malaysia. Kajian yang dijalankan di Fakulti 
Pertanian Lestari, Universiti Malaysia Sabah yang bermula dari Februari hingga Disember 
2017 bertujuan untuk mengenal pasti jenis keratan batang nanas yang berpotensi 
menghasilkan sejumlah besar bahan penanaman nanas. Terdapat dua fasa eksperimen 
yang dijalankan iaitu fasa percambahan dan fasa pertumbuhan, kedua-duanya 
menggunakan Rekabentuk Rawak Lengkap dengan satu faktor. Ekperimen pertama 
mempunyai lima replikasi dan eksperimen kedua dengan 20 replikasi. Batang nanas 
dipotong sepanjang 3 cm dan dirawat dengan 3 jenis rawatan iaitu, batang tidak dibelah 
(Ti), batang dibelah 2 (T2), dan batang dibelah 4 (T3). Data percambahan sulur, 
bilangan sulur, bilangan daun, berat basah daun, berat kering daun, berat basah batang, 
berat kering batang, berat basah akar, berat kering akar, berat basah tumbuhan, berat 
kering tanaman, nisbah pucuk-akar dan analisis regresi berat dan panjang sulur nanas 
Babagon direkod sepanjang 180 hari selepas penanaman batang nanas. Keputusan 
dianalisis menggunakan SAS Versi 9.4 dan kaedah rawatan dibandingkan menggunakan 
Ujian Perbezaan Nyata Terkecil pada tahap 5% tahap signifikan. Percambahan sulur, 
bilangan sulur dan bilangan daun mempunyai perbezaan bererti terhadap T1, yang 
mana masing-masing mencatatkan purata 32.8,54.8, dan 31.65. Biomas tanaman juga 
menunjukkan terdapat perbezaan yang signifikan dari T1, di mana berat basah tanaman 
dan berat kering tanaman masing-masinga merekodkan 172.42 g dan 21.91 g. Bagi 
nisbah pucuk-akar, tidak menunjukkan perbezaan bererti. Analisis regresi menunjukkan 
kebanyakan sulur yang dihasilkan mempunyai kualiti gred kecil sehingga sederhana, di 
mana pada HST (hari selepas tanam) 115 dan HST 213 masing-masing menghasilkan, 
berat = 2.846 (tinggi)-21.93 dengan R2 = 0.742 dan berat = 4.983 (tinggi)-62.093 
dengan R2 = 0.501. Oleh itu, dapat disimpulkan bahawa T1 adalah pilihan terbaik untuk 
pengeluaran sulur yang banyak daripada batang nanas. 

Kata kunci: Nanas Babagon, sulur nanas, keratan batang, percambahan sulur, 

pertumbuhan sulur 

PROPAGATION OF PLANTING MATERIAL FOR BABAGON PINEAPPLE 

(Ananas comosuscv Babagon ) BY USING STEM CUTTING METHOD 

ABSTRACT 

Pineapple stem is one of the sources of planting materials for commercial pineapple 
production. The lack of supply of pineapple planting materials, especially sucker, is one 
of many barrier factors to the development of the Malaysian pineapple industry. A study 
was conducted at the Faculty of Sustainable Agriculture, University Malaysia Sabah, 
which began from February to December 2017. It was aimed to identify types of 
pineapple stem cuttings that could potentially produce large amounts of pineapple 
planting materials There were two phases of experiment conducted which were 
germination phase and growth performances phase, both using Completely Randomized 
Design with a single factor, First experiment phases with five replications and second 
experiment phases with 20 replications The pineapple stem was cut along the length 
of 3 cm and were treated with 3 types of treatment which were unsplit stem as (TI), 
halved stem as (T2), and quartered stem as (T3). The data on germination of sucker, 
number of sucker, number of leaves, leaf fresh weight, leaf dry weight, stem fresh 
weight, stem dry weight, root fresh weight, root dry weight, plant fresh weight, plant 
dry weight, shoot-root ratio and analysis of regression on weight and length of Babagon 
pineapple sucker were recorded along the 180 days after planting establishment. Result 
were analyzed using SAS 9.4 Version and the treatment means were compared by using 
Least Significance Different test at 5% significant level. Sucker germination, number of 
sucker and number of leaves has significant difference on TI, which were 32.8,54.8, 
and 31.65 respectively. In plant biomass also showed there were significant difference 
of the TI, where the plant fresh weight and plant dry weight recorded 172.42g and 
21.91 g respectively. Shoot-root ratio does not show any significant difference. The 
regression analysis showed most of the sucker produced was between small to medium 
grades, where at DAP (days after planting) 115 and DAP 213 produced 
weight=2.846(height)-21.93 with R2=0.742 and weight=4.983(height)-62.093 with 
R2=0.501 respectively. Hence, it can be concluded that the TI is the best choice for 
mass production of sucker from pineapple stem. 

Keywords: Babagon pineapple, pineapple sucker, stem cutting, sucker germination, 

sucker development 

BAB 1 

PENGENALAN 

1.1 Pengenalan Kepada Nanas 

Nanas (Ananas comosus) merupakan tanaman buah tropika yang berasal darf Amerika 

Latin di sekitar Brazil, Paraguay, dan Uruguay (Malip dan Sapii, 2010). Malaysia 

merupakan salah satu pengeluar utama nanas dunia selain daripada Thailand, Filipina, 

Indonesia, Ivory Coast, Kenya, Brazil, Taiwan, Australia, India dan Afrika Selatan. Buah 

nanas yang dikalengkan mempunyai pasaran yang tinggi di negara-negara seperti 
Jepun, Amerika Syarikat, Negara-Negara Kesatuan Ekonomi Eropah, Asia Barat dan 

Singapura (Lembaga Perindustrian Nanas Malaysia, 2015). Tanaman monokotiledon ini 

dikategorikan sebagai tumbuhan saka dan tergolong dalam keluarga Bromeliaceae. 

Terdapat lima kumpulan nanas yang ditanam di seluruh dunia iaitu jenis Spanish, Queen, 

Cayenne, Pernambuco, dan Perolera. Di Malaysia hanya tiga kumpulan sahaja yang 
banyak ditanam iaitu jenis Spanish, Queen dan Cayenne (Mohammed Selamat, 1996a). 

Berdasarkan Laporan Perangkaan Agromakanan, Kementerian Pertanian dan 

Industri Asas Tani Malaysia (2014), keluasan tanaman nanas di Sabah dalam tahun 2012 

ialah 1,317 ha, hektar dengan pengeluaran sebanyak 24,119 tan metrik. Keluasan dan 

pengeluaran tanaman nanas di Sabah telah berkurangan dua tahun kemudian iaitu pada 

tahun 2014 dengan keluasan tanaman 1,366 hektar dan pengeluaran sebanyak 23,512 

tan metrik (Kementerian Pertanian dan Industri Asas Tani Malaysia, 2014). Laporan 

statistik tersebut menunjukkan penurunan daripada segi pengeluaran berbanding 

keluasan yang bertanam sebaliknya berlaku. Walau bagaimanapun pengeluaran buah 

nanas di Sabah masih menduduki di tempat ketiga teratas sejak beberapa tahun 

kebelakangan ini. Hal ini menunjukkan pengeluaran nanas di Sabah masih relevan dan 

penting untuk kepentingan ekonomi negeri Sabah. 



Dagangan eksport produk nanas di peringkat global pada tahun 2015 dengan 

nilai keseluruhan eksport produk nanas dan nanas segar adalah RM 161,169,968 iaitu 

meningkat sebanyak 41 peratus, % berbanding tahun 2014 dengan nilai RM 14,115,938. 

Produk nanas kaleng telah mencatat 50.15 % atau RM 80,834,669 sebagai produk 

eskport yang mempunyai nilai tertinggi. Kuantiti eksport nanas segar Malaysia dijangka 

akan meningkat pada kadar 5% setahun seiring dengan peningkatan pengeluaran nanas 
MD2 dan peningkatan permintaan pasaran nanas MD2 di pasaran antarabangsa 

(Lembaga Perindustrian Nanas Malaysia, 2015). 

Jadual 1.1 Jumlah clan nilai eksport produk nanas Malaysia 

Produk Nanas 2014 2015 

SEGAR 

(Kuantiti) Metrik Tan 23,584.65 20,278.99 

(Nilai) RM 24,352,689.00 23,767,348.00 

KALENG 

(Kuantiti) Metrik Tan 8,474.90 8,853.37 

(Nilai) RM 37,075,565.00 80,834,669.00 

)US 

(Kuantiti) Metrik Tan 1,929.84 1,461.59 

(Nilai) RM 5,001,382.00 4,981,170.00 

SUP/ ORNAMENTAL 

(Kuantiti) Metrik Tan 10,652.41 8,356.49 

(Nilai) RM 47,726,347.00 51,586,781.00 

JUMLAH EKSPORT 114,115,983.00 161,169,968.00 

Sumber: Lembaga Perindustrian Nanas Malaysia (2015). 

Industri penanaman nanas merupakan salah satu enjin pertumbuhan utama 
industri berasaskan pertanian di bawah Bidang Keberhasilan Utama Negara (NKEA) yang 
bertindak sebagai pemacu kegiatan ekonomi yang berpotensi memberi sumbangan 

secara langsung kepada negara. Bagi merealisasikan hasrat kerajaan Malaysia ini, 

pengeluaran buah nanas khususnya varieti MD2 telah tersenarai salah satu daripada lima 

buah-buahan tropika bernilai tinggi di dalam 'Entry Point Project' 7 atau lebih dikenali 

sebagai EPP 7 yang memfokuskan pembangunan keupayaan untuk penghasilan buah- 

buahan dan sayur-sayuran di pasaran premium dengan mempertingkatkan pengeluaran 
buah-buahan dan sayur-sayuran yang berkualiti tinggi dan lebih balk mengikut piawaian 

keselamatan pemakanan. Usaha ini bertujuan membolehkan akses kepada pasaran 
premium di Timur Tengah dan Eropah (Amar Ahmadi et al., 2015). 

Pembiakan melalui sulur dan mahkota untuk kegunaan tanaman komersial 

adalah sangat perlahan yang mana satu pokok nanas hanya boleh membekalkan 1 
hingga 3 sulur dan mahkota bagi satu pusingan iaitu 18 bulan. Jika dilihat daripada segi 
keperluan bahan tanaman nanas komersial memerlukan lebih kurang 42,000 bahan 

tanam sehektar (Fitchet dan Van de Venter, 1988). Nanas yang dibiakkan secara kultur 

tisu dapat menghasilkan banyak anak pokok dan bebas daripada serangga dan penyakit, 
walau bagaimanapun kaedah kultur tisu memerlukan kos kewangan dan kemudahan 

teknologi yang tinggi (Agogbua dan Osuji, 2011). Kaedah pembelahan keratan batang 

merupakan salah satu daripada cara untuk menghasilkan bahan tanaman, sulur. Pada 

keratan batang tersebut mempunyai mata tunas yang akan tumbuh dan membentuk 

sebagai bahan tanaman apabila matang kelak. Kadar pertumbuhan bahan tanaman 
dipengaruhi oleh simpanan kanji dalam setiap keratan batang nanas (Hepton, 2003). 

Kaedah Pembiakan makro ini juga digunakan secara meluas di Nigeria untuk 

menggandakan sulur atau anak pokok pisang sebagai bahan tanaman (Agogbua dan 

Osuji, 2011). 

Nanas adalah tanaman buah-buahan kedua terpenting selepas pisang, yang 

menyumbang kepada 20 % pengeluaran buah-buahan tropika di dunia. Hampir 70 % 

nanas dimakan secara segar di negara pengeluar (Tassew, 2014). Penanaman nanas 

segar memberi hasil pulangan yang Iumayan berbanding nanas kaleng dan negara 

mempunyai daya saing yang tinggi terhadap pasaran nanas segar di peringkat 

antarabangsa (Mohd Johaary, 2010). Oleh itu, tujuan kajian ini dijalankan adalah untuk 

menilai keberhasilan dan kesesuaian kaedah pembiakan pembelahan keratan batang 

nanas Babagon bagi tujuan pengeluaran bahan tanaman yang banyak dan berkualiti. 

1.2 Justifikasi 

Masalah yang sering dihadapi di dalam industri nanas adalah kesukaran untuk 

mendapatkan bahan tanaman yang seragam dalam kuantiti yang banyak. Hal ini 

disebabkan oleh kekangan sumber kewangan dan kualiti bahan tanaman yang 

diperlukan untuk tanaman nanas berskala besar (Mohd Johaary, 2010). Satu pokok 

nanas hanya boleh membekalkan 1 hingga 3 sulur dan mahkota. Dengan keluasan tanah 

sehektar memerlukan 35,000 hingga 70,000 bahan tanaman dan ianya bergantung 

kepada kepadatan tanaman dan kultivar yang digunakan (Mohammed Selamat, 1993; 
Wee, 1974). Bahan tanaman ini tidak mencukupi untuk menampung keperluan tanaman 
ladang nanas. Oleh itu, kaedah alternatif penghasilan bahan tanaman nanas mengikut 
keseragaman yang diinginkan, bilangan yang banyak, dan bahan tanaman berkualiti 

tinggi boleh dilakukan melalui kaedah pemotongan dan pembelahan batang nanas 
(Marie, 2001). 

1.3 Objektif 

Untuk menilai kesan kaedah keratan batang terhadap bilangan dan pertumbuhan sulur 

nanas Babagon. 

1.4 Hipotesis 

Ho : Tiada perbezaan kesan keratan batang nanas terhadap penghasilan bilangan 

dan pertumbuhan sulur. 

Ha : Terdapat perbezaan pembelahan keratan batang nanas terhadap penghasilan 
bilangan dan pertumbuhan sulur. 

BAB 2 

ULASAN PERPUSTAKAAN 

2.1 Nanas 

Nanas atau Ananas comosus (L. ) Merr. adalah tanaman buah yang tergolong daripada 
tanaman saka herba kerana usia tanaman ini melebihi setahun. Pokok nanas matang 
mempunyai ketinggian 1 hingga 2 meter dan kelebaran 1 hingga 2 meter. Morfologi 

utama yang perlu diketahui adalah seperti batang, daun, tangkai buah, buah, sulur dan 

akar (d'Eekenbrugge dan Leal, 2003). Nanas tergolong daripada keluarga Bromeliaceae 

yang mengandungi 46 genera dan 2,794 spesis (Luther and Sieff, 1998). Keluarga ini 

termasuklah pokok-pokok perhiasan daripada kalangan bromeliad (Mohammed Selamat, 

1996a). 

2.2 Kumpulan Nanas 

Menurut Mohammed Selamat, 1996a, terdapat lima jenis kumpulan nanas yang terkenal 

dengan produk komersial nanas iaitu, Cayenne, Spanish Queen, Pernambuco atau perola 
dan Perolera. Kesemua kumpulan ini berasal daripada spesis Ananas comosus (L) Merr. 

Di Malaysia, kumpulan yang banyak ditanam ialah daripada kumpulan Cayenne, Spanish, 

dan Queen. Contohnya, nanas Moris atau Mauritius daripada golongan Queen terkenal 

dengan produk nanas segar tetapi kedominanannya berkurangan apabila hibrid baharu 

diperkenalkan seperti Josapine dan N36 (Chan, 2008). Dalam kumpulan Spanish, 

tanaman nanas Gandul turut mendapat tempat dalam penghasilan nanas kaleng. Selain 

itu, 'Spanish Singapore' dan Masmerah berkongsi kepentingan yang sama namun varieti 

ini sudah agak ketinggalan. Masmerah boleh menghasilkan antara 2 hingga 6 sulur 

tangkai dan sulur udara serta mahkota yang banyak. Kumpulan seterusnya ialah 

Pernambuco atau perola, buah nanas yang sering ditanam daripada kumpulan ini di 



Malaysia ialah 'Selangor Sweet' atau lebih dikenali sebagai 'Yankee'. Selangor Sweet 
merupakan kultivar yang kuat dan menunjukkan kekebalan terhadap perosak 
Phytophthora, toleransi terhadap kemarau, koya, dan nematod. Kumpulan perolera 
kurang ditanam secara komersial di Malaysia tetapi merupakan tanaman kultivar yang 
penting di Colombia dan Venezuela (Coppens dan Marie, 2000). 

2.3 Kumpulan Cayenne ' 

Kultivar-kultivar nanas yang terdapat dalam kumpulan ini menunjukkan pertumbuhan 
tampang yang sangat cepat, tepi daun yang halus dan duri terdapat di bahagian hujung 
daun sahaja. Buahnya yang besar dengan mata buah yang rata. Isi buahnya yang 
berwarna kuning pucat dengan kandungan gula dan asid yang tinggi. Kumpulan Cayenne 

mempunyai bentuk buah yang tirus ke atas dan terkenal dengan tanaman nanas untuk 
dikalengkan. Antara kultivar yang paling digemari ialah Smooth Cayenne dan Sarawak. 

Kelebihan kumpulan ini mempunyai ketahanan terhadap penyakit nanas di mana rintang 
terhadap penyakit buah hantu dan reput teras. Kultivar Sarawak jarang ditanam di 
kawasan tanah gambut kerana sangat aktif tumbuh secara vegetatif sehingga sukar 

untuk aruhan bunga berlaku. Jelasnya, tanaman nanas Sarawak ini amat sesuai jika 

menggunakan tanah jenis ultisol atau mineral (Chan, 1996). 

2.3.1 Kultivar Sarawak atau Babagon 

Asal usul kultivar Sarawak atau Babagon tidak diketahui, tetapi secara hakiki nanas 
Sarawak tidak ada kaitan dengan Negeri Sarawak iaitu salah satu daripada negeri di 

Malaysia yang terletak di kepulauan Borneo. Kultivar Sarawak adalah tergolong di dalam 

kumpulan Smooth Cayenne. Di Sabah, kultivar Sarawak amat sinonim dengan tanaman 

nanas tempatan yang dikenali sebagai Babagon. Penanaman Nanas Babagon banyak 

ditanam di daerah Penampang khususnya di Kampung Babagon dan kawasan sekitarnya. 

Selain itu, kultivar Sarawak turut dikenali dengan nama yang berbeza di beberapa 

tempat seluruh dunia. Misalnya, 'Smooth Cayenne', 'Cayenne Lisse', 'Manipuri', 'Kew', 

'Esmeralda', 'Claire', 'Typhoon', 'Saint Michel', dan 'Hilo' (Chan, 2008). 

Nanas Babagon yang ditanam, digunakan untuk makan segar. Mempunyai 

ketinggian 12 sm dan berdaun 60 hingga 80 helai semasa berbunga. Daunnya berduri 

di hujung dan berwarna hijau dengan pigmentasi merah ungu di sepanjang bahagian 

tengah daun. Berbuah besar, mempunyai berat antara 2 hingga 4 kg berwarna hijau 

gelap dan berbentuk tirus. Nanas Babagon atau Sarawak mengandungi 100 hingga 160 
bebuah yang berbentuk lebar dan rata. Tangkai buah selalunya pendek dan besar serta 

empulurnya juga besar. Garis pusat antara 2.2 hingga 3.0 sm. Selain itu, mempunyai isi 
buah kuning pucat dengan kandungan gula yang tinggi iaitu 14 hingga 17 °B dan asid 

sitrik antara 0.6 hingga 1.2 peratus. Kultivar ini mempunyai jambul dan slip yang sedikit 
(Chan, 1996). 

2.4 Botani Tanaman Nanas 

Sumber: Diubahsuai daripada Elfick, 2007 

Rajah 2.1 Bahagian utama pokok nanas 

2.4.1 Batang 

Batang nanas berbentuk silinder, dengan kepanjangan antara 25 hingga 50 sm, 
kelebaran antara 5 hingga 8 sm pada bahagian bawah 2 hingga 5 sm pada bahagian 

atas. Batang nanas berfungsi sebagai tunggak utama yang menyokong kestabilan 

keseluruhan pokok. Melalui keratan rentas batang terdapat dua zon yang terbahagi 

dengan jelas. Zon yang besar ialah central stele manakala zon nipis dikenali sebagai 
korteks. Kedua-dua zon di dalam batang ini mempunyai tisu-tisu vaskularyang berfungsi 

membawa air dan nutrient ke seluruh bahagian pokok. Zon korteks mempunyai tisu 

nutrient yang lebih banyak berbanding zon central stele. Zon yang mempunyai sedikit 
tisu nutrient mempunyai banyak sel yang boleh menyimpan karbohidrat berbentuk kanji 

yang terhasil sepanjang masa pokok membesar. Karbohidrat ini akan digunakian semasa 

pertumbuhan dan pembentukan sulur serta pembuahan. Bahagian atas batang ialah 

pucuk pokok yang mengandungi meristem apeks. Bahagian ini mengalami pertumbuhan 

yang aktif dalam menghasilkan daun, akar, dan batang semasa peringkat tampang di 

samping menghasilkan tangkai buah, buah dan mahkota selepas berlakunya aruhan 

pembungaan (Marie, 2001; Mohammed Selamat, 1996a). 

Petunjuk 

a. t 

Sumber: Diubahsuai daripada Py etal., 1987 

Rajah 2.2 Anatomi batang nanas 

b. b. t 

M. t. s=mata tunas sisi, 

p. d=parut daun, 

S. p=silinder pusat, 

co=korteks, 

ru=ruas, 

v. n=bekas vaskular daun, 

me=meristem 
t. k. a=titik kemunculan akar, 
b. b. t=bahagian bawah tanah, 
b. d. a=bahagian dalam akar 
adventitius, 
a. t=akar tanah, 

r. v=rangkaian vaskular 

2.4.2 Sulur 

Meristem apeks pada pokok kebiasannya bersifat dominan dan mampu menghalang 
tunas-tunas ketiak daun daripada membesar. Walau bagaimanapun, selepas 
pembungaan, meristem apeks tidak akan menjadi dominan hal ini akan menggalakkan 
pertumbuhan tunas-tunas ketiak dan membentuk sulur. Sulur yang terhasil daripada 
tunas ketiak daun dikenali sebagai sulur udara, manakala sulur yang terbit daripada 
bahagian pangkal pokok yang tertanam dalam tanah dikenali sebagai sulur bumi atau 
sulur bawah tanah. Sulur-sulur tangkai atau slip ialah sulur yang terbit daripada tunas 
ketiak pada tangkai buah ( Agogbua dan Osuji, 2011; Mohammed Selamat, 1996a). 

2.4.3 Daun 

Daun pokok nanas tumbuh dalam bentuk berpilin daripada arah kiri ke kanan. Daun 

nanas membesar daripada tompokan kecil meristem pada bahagian batang menjadikan 
daunnya memanjang daripada pangkal. Oleh itu, bahagian yang berkeadaan putih dan 
lembut pada pangkal sesuatu daun itu ialah bahagian yang mempunyai tisu termuda 

untuk daun berkenaan. Daun yang termuda matang dikenali sebagai daun-D. Daun ini 

mudah dikenali kerana pada umumnya merupakan daun yang terpanjang dan selaiunya 
daun-D digunakan untuk pengukuran pertumbuhan dan anaiisis nutrient daiam pokok. 
Daun berbentuk corong membolehkan daun berkeadaan teguh dan membantu 

mengumpulkan air ke dalam kawasan batang dan akar. Pokok nanas mempunyai liang 

stoma untuk menjalani proses penukaran gas dan air. Daun nanas mempunyai bilangan 
kira-kira 80 stoma untuk setiap 1 mmz pada permukaan bawah daun nanas. Pokok nanas 
juga mempunyai tisu-tisu penyimpanan air yang khusus. Tisu ini merupakan satu lapisan 

sel yang jernih tidak berwarna terletak di bahagian atas permukaan daun kecuaii pada 
hujung daun. Sel-sel ini akan dipenuhi dengan air apabiia terdapat lebihan air, dan air 
boleh dikeluarkan untuk kegunaan bahagian-bahagian lain apabiia kekurangan air. 
Kandungan air dalam pokok boleh diketahui dengan membuat potongan pokok rentas 
daun dan diukur ketebalan lapisan yang jernih tidak berwarna (Mohammed Selamat, 

1996a). 

9 



2.4.4 Akar 

Akar pokok berada dalam tanah. Tunas-tunas akar selalunya terdapat di ketiak-ketiak 
daun. Tunas-tunas akar yang membesar menjadi akar biasanya terletak di bahagian 

pangkal batang yang bersentuhan dengan tanah. Tunas akar yang membesar 
sepenuhnya di dalam tanah dikenali sebagai akar tanah. Tunas akar yang tumbuh 
daripada ketiak daun dan sebahagiannya akan membesar di permukaan tanah dikenali 

sebagai akar sisi. Sistem pengakaran pokok nanas yang berasal daripada akar tanah 
agak cetek dan kebiasaanya tidak melebihi 90 sm daripada aras permukaan tanah. Akar- 

akar ini boleh berkeadaan bercabang. Kebanyakkan aktiviti penyerapan air dan nutrien 
untuk pokok berlaku di kawasan akar rerambut yang terletak di hujung setiap akar 
(Mohammed Selamat, 1996a). 

2.4.5 Mahkota dan Tangkai Buah 

Mahkota atau dikenali juga sebagai jambul merupakan pemanjangan meristem apeks 
yang terdiri daripada batang pendek yang mempunyai meristem dan daun. ]ika ditanam, 

mahkota mampu membentuk satu pokok yang sempurna. Mahkota yang juga dikenali 
jambul merupakan bahan tanaman yang kerap digunakan untuk tujuan penghasilan 
bahan tanaman yang banyak. Tangkai buah ialah bahagian yang melekat di pokok dan 

merupakan sebahagian daripada hujung batang. Tangkai buah pada sesetengah kultivar 

mempunyai sulur tangkai atau slip (Omotoso, 2014; Thiemele et al., 2013; Marie, 2001; 
Mohammed Selamat, 1996a). 

2.5 Ciri-ciri Pertumbuhan Vegetatif Nanas 

Tanaman nanas tumbuh pada ciri-ciri yang sama untuk semua varieti. Jika kawasan 

persekitaran tanaman adalah sesuai selepas penanaman maka pembentukan akar 
dimulai dan diikuti oleh pembentukan daun. Pertumbuhan berlaku pada bahagian akar, 
batang dan meristem. Varied nanas yang mempunyai kedominanan apeks yang kuat 

seperti 'Smooth Cayenne', secara umumnya tidak menghasilkan tunas daripada tunas 

sisi batang sebelum pengaruhan berlaku dan'smooth cayenne' juga tidak menghasilkan 
tunas di kawasan tropika yang bersuhu panas selagi buah nanas belum dituai (Malezieux 

et at., 2003). Walau bagaimanapun, kedominan apeks yang lemah mungkin akan 

